Cnoi Cil

Cnoi cil 3

Y Person Perffaith

Allwch chi gofio popeth rydych chi wedi ei wneud, ei ddweud a’i feddwl y bore ma?  (Rhowch gyfle i rywun wneud)  Na allwch siŵr!

Rydyn ni’n anghofio pethau.  A hynna i gyd ydyn ni, mwya’n y byd rydyn ni’n anghofio. Mae athrawon yn dyst i hyn!
Pam mae hyn?

Achos ein bod yn amherffaith a dim ond yn gallu defnyddio un rhan o ddeg o’n hymennydd.

Ydy hyn yn golygu ei bod yn amhosibl bod person sy’n gallu cofio popeth erioed wedi bodoli?  Rhywun nad yw amser yn cael effaith arno?  Rhywun sy’n gwybod popeth am ein byd ac amdanon ni? 

Gwrandewch ar y disgrifiad yma o berson:

‘Rwyt ti wedi fy archwilio i, ac yn fy nabod i. 
Rwyt ti’n gwybod pryd dw i’n eistedd ac yn codi;

rwyt ti’n gwybod o bell beth sydd ar fy meddwl i. 
Rwyt ti’n cadw golwg arna i’n teithio ac yn gorffwys,

yn wir, rwyt ti’n gwybod am bopeth dw i’n wneud.

Rwyt ti’n gwybod beth dw i’n mynd i’w ddweud 

cyn i mi ei ddweud.’ 

(Salm 139:1-4)

Dyma rywun nad oes cyfyngiadau amser na lle arno.  Dyma’r Person Perffaith, hollwybodol.

Gweddïwn,

Arglwydd, er nad ydyn ni’n berffaith helpa ni i ystyried y posibilrwydd fod yna berson felly.  Amen.

Bethan Teify

